
GOUVÈNÈ CUOMO ANONSE KÒMANSMAN KONSTRIKSYON NAN DEVLOPMAN 
LOJMAN KI NAN PRI ABÒDAB POU GRANMOUN AJE NAN KONTE MONROE K 

AP KOUTE 29 MILYON DOLA  
  

Penfield Square pral kreye 114 apatman nan pri abòdab pou granmoun aje yo, 
espas vèt piblik pou evènman yo nan kominote a  

  
Envestisman an ap konplemante inisyativ "Finger Lakes Forward" lan – ki se 
estrateji global rejyon an pou revitalize kominote yo ak devlope ekonomi an  

  
  
Gouvènè Andrew M. Cuomo te anonse jodi a kòmansman konstriksyon nan yon 
devlopman lojman ki nan pri abòdab pou granmoun aje dola nan vil Penfield nan konte 
Monroe k ap koute 29 milyon dola. Penfield Square ap ofri 114 apatman nan pri 
abòdab avèk 45 apatman ki rezève pou granmoun aje ki gen bezwen swen sipò pou 
viv endepandan.  
  
"Nan eta a, konplèks nan pri abòdab yo tankou Penfield Square rann li posib pou 
granmoun aje yo viv nan pwòp kominote yo", Gouvènè Cuomo te deklare. "Plan 
lojman senk ane nou an ki koute 20 milya dola a ap ajoute ak prezève kay yo pou 
garanti, kèlkeswa laj oswa revni an, tout rezidan New York yo ka viv endepandan ak an 
sante."  
  
"Konplèks sa ajoute apatman nan pri abòdab pou granmoun yo pou ede garanti yo gen 
opsyon lojman nan pri abòdab ak bon kalite", Gouvènè Adjwen Kathy Hochul te 
deklare. "Penfield Square bay plis pase 100 inite nan pri abòdab nan Konte Monroe ki 
gen sèvis swen sipò pou asire granmoun aje yo viv endepandan ak an sekirite. 
Envestisman an fè pati efò kontinyèl nou pou ajoute lojman nan pri abòdab nan tout 
eta a nan lide pou konbat sitiyasyon sanzabri, ogmante kalite lavi ak ranfòse ekonomi 
an."  
  
Angajman Gouvènè a pou ranfòse kominote yo ak devlope ekonomi Finger Lakes la 
reflete nan "Finger Lakes Forward", ki se plan global rejyon an pou jenere kwasans 
ekonomik solid ak devlopman kominotè.  
  
Envestisman Eta a nan Penfield Square konplemante inisyativ Finger Lakes Forward la 
lè li kreye nouvo lojman nan pri abòdab pou fanmi yo. Depi 2011, Biwo Renouvèlman 
Kay ak Kominote (Homes and Community Renewal, HCR) nan Eta New York te 
finanse kreyasyon oswa prezèvasyon 6,700 kay miltifamilyal ki nan pri abòdab nan 
Rejyon Finger Lakes la.  
  
Penfield Square se pral yon bilding kat etaj ki gen enstalasyon ki gen ladan yon sal 
kominotè, sant aktivite fizik avèk ekipman aksesib epi enstalasyon pou lesiv nan chak 



 

 

etaj. Chak inite ap gen yon balkon oswa lakou prive. Enstalasyon pa deyò yo ap gen 
ladan jaden kominotè, pis pou pyeton/bekàn ak pakin pou rezidan ak envite yo. 
Konplèks la ap gen laden espas vèt piblik pou evènman kominotè yo tankou ti konsè, 
mache agrikòl ak kamyon manje.  
  
Tout apatman yo ap nan pri abòdab pou fwaye k ap touche 60 pousan Revni Medyan 
Zòn lan oswa pi piti. Ap gen trèz apatman ki aksesib pou andikape. Gen karant senk 
apatman ki rezève pou granmoun aje frajil yo ki pral resevwa sèvis sipò Depatman 
Sante Eta New York la ap jere atravè Inisyativ Lojman Sipèvize Empire State (Empire 
State Supportive Housing Initiative) Gouvènè a. Founisè sèvis sipò a se Episcopal 
SeniorLife Communities.  
  
Sèvis Episcopal SeniorLife Communities yo ap gen ladan kowòdinasyon swen 
endividyèl, preparasyon yon plan sante pou vyeyès, depistaj pou sante mantal, sèvis 
sante lakay, transpò, manje avèk rabè ak sipò avèk episri, planifikasyon manje ak 
preparasyon manje.  
  
Sitiye nan Fairport Nine Mile Point Road, Penfield Square pral twouve li sou kote 
enstalasyon Eastside YMCA, ki ofri yon kalandriye pwogramasyon konplè pou 
granmoun aje yo. Sit la toupre tou gwo sèvis komèsyal, magazen ak biwo medikal.  
  
Envestisman Biwo Renouvèlman Kay ak Kominote nan Penfield Square gen ladan 4.8 
milyon dola nan obligasyon pèmanan ki gen egzanpsyon taks, Kredi Taks sou Lojman 
pou Moun ki gen Revni Fèb federal ki pral jenere 7.9 milyon dola nan fon pwòp ak 14.2 
milyon dola nan sibvansyon. Depatman Sante a (Department of Health) pral bay 
sibvansyon lwaye ak finansman pou sèvis sosyal ki sou plas pou 45 inite sipò. Otorite 
Rechèch ak Devlopman Enèji Eta New York la (New York State Energy Research and 
Development Authority, NYSERDA) ta dwe bay 87,800 dola. Pwomotè pwojè a se 
Home Leasing.  
  
Envestisman Eta a nan Penfield Square sipòte tou inisyativ "Sante Atravè Tout Politik 
ak Eta Ki Adapte ak Laj" (Health Across All Policies and Age-Friendly State) Gouvènè 
a nan prezève lojman ki nan pri abòdab pou granmoun aje yo. Apwòch kolaborativ sa 
entegre konsiderasyon sante yo nan elaborasyon politik yo nan tout sektè yo pou 
amelyore sante ak byennèt nan kominote yo.  
  
RuthAnne Visnauskas, ki se Komisè Biwo Renouvèlman Kay ak Kominote Eta 
New York la, te deklare, "Bèl nouvo konplèks sa ofri gwo enstalasyon ak sèvis sipò 
pou asire ke 114 rezidan New York ki pi aje yo ka vyeyi nan yon kominote an sekirite, 
an sante ak aktif. Avèk pis pou pyeton yo ak espas vèt piblik la pou evènman yo nan 
kominote a, rezidan Penfield Square yo pral kapab rete konekte ak vwazen yo epi jwi 
moman ak fanmi ak zanmi yo. Nan kreye opòtinite pou lojman abòdab pou moun aje 
yo, n ap rann Penfield yon plas ki pi atiran pou fanmi yo viv, n ap bati yon ekonomi 
lokal ki pi djanm epi pèmèt Finger Lakes kontinye vanse".  
  
Komisè Depatman Sante Eta New York la, Doktè Howard Zucker, te di, "Penfield 
Square pral bay kay nan pri abòdab pou plis pase 100 granmoun aje, sa ki ap pèmèt 
yo rete nan kominote yo a, antoure ak zanmi ak fanmi yo. Anba Gouvènè Cuomo, New 



 

 

York kontinye elaji opòtinite pou lojman sipèvize yo pou tout sila yo ki bezwen yo nan 
Eta a".  
  
Direktè Pwovizwa Biwo pou Granmoun Aje Eta New York la, Greg Olsen te 
deklare, "Aksè ak lojman an sekirite, nan pri abòdab ak ki bay sipò se yon bagay 
enpòtan pou ede granmoun aje yo rete konekte ak resous enpòtan nan kominote a ke 
yo bezwen pou rete an sante ak angaje. Penfield Square ranfòse efò nou kòm premye 
eta ki adapte pou moun aje, epi envestisman sa nan Konte Monroe se yon lòt egzanp 
angajman kontinyèl Gouvènè a pou rann New York eta ki pi an sante nan peyi a epi 
yon gwo plas pou grandi ak vyeyi".  
  
Senatè Rich Funke te deklare, "Aksè ak lojman nan pri abòdab se yon preyokipasyon 
nan tout zòn nou an men espesyalman pou granmoun aje ak jèn fanmi nou yo. Mwen 
kontan wè pwojè Penfield Square la ap vanse. Se yon egzanp pafè Eta a ki mete tèt 
ansanm ak yon gwo òganizasyon lokal nan Episcopal Senior Life pou rezoud yon 
priyorite enpòtan nan kominote a".  
  
Manm Asanble Mark Johns, te deklare, "Mwen fyè pou sipòte Penfield Square pou 
granmoun yo ka jwenn lojman nan pri abòdab epi kontinye rete nan kominote yo 
renmen. Envestisman Eta New York la, ansanm ak Episcopal SeniorLife Communities, 
ap rann sa posib".  
  
Egzekitiv Konte Monroe a, Cheryl Dinolfo, te deklare, "Rezidan yo ki te pase lavi yo 
nan leve fanmi yo nan bèl kominote Konte Monroe a souvan fè fas ak difikilte pou 
deside lòske y ap chèche lojman ki nan pri abòdab ak aksesib. Granmoun yo souvan 
vle jwi retrèt yo toupre pitit ak pitit pitit yo pandan yo gen aksè fasil ak kominote y ap 
viv la, epi Penfield Square te kreye pou satisfè bezwen sa yo depi nan baz la. 
Inogirasyon travay yo jodi a reprezante yon lòt pa nan direksyon nouvo opòtinite yo 
pou granmoun nan konte Monroe yo ak fanmi yo".  
  
Sipèvizè Vil Penfield, Tony LaFountain, te deklare, "Penfield Square pral pote plis 
lojman nan pri abòdab ki nesesè pou granmoun aje yo nan Penfield nan yon 
anviwònman ki byen bèl ki gen espas vèt pou tout kominote a ka jwi. Nou kontan anpil 
pou wè konstriksyon k ap fèt epi nou pa ka tann pou akeyi rezidan yo nan nouvo kay 
yo. Nou remèsye Home Leasing, Episcopal SeniorLife Communities, HCR ak tout 
moun ki te rann pwojè sa posib".  
  
Direktè Jeneral Egzekitif Home Leasing, Bret Garwood, te deklare,"Penfield 
Square pral yon bèl ajou nan vil Penfield. Kominote sa pral ofri yon bann opsyon pou 
lojman bay granmoun aje yo. Nou remèsye patnè nou yo Episcopal SeniorLife 
Communities, Biwo Renouvèlman Kay ak Kominote Eta New York, Vil Penfield ak anpil 
lòt ki te ede rann pwojè sa vin yon reyalite".  
  
Prezidan ak Direktè Jeneral Egzekitif Episcopal SeniorLife Communities, Loren 
Ranaletta, te deklare, "Pandan n ap kontinye etann anprent nou pou satisfè bezwen 
granmoun aje yo, nou kontan pou nou mete tèt ansanm ak Home Leasing nan pwojè 
inovatif sa epi agrandi li nan yon nouvo katye. Konplèks la byen koresponn ak vizyon 
nou pou ede ak ogmante lojman ak bay sèvis nan katye pou granmoun aje yo".  
  



 

 

Akselerasyon Inisyativ Finger Lakes Forward  
Anons jodi a ap konplemante inisyativ "Finger Lakes Forward" la, ki se plan global 
rejyon an pou jenere kwasans ekonomik solid ak devlopman kominotè. Depi ane 2012, 
Eta a te deja envesti plis pase 6.1 milya dola nan rejyon an pou etabli fondasyon pou 
plan an – lè li envesti nan endistri kle yo ki gen ladan yo endistri fotonik, agrikilti ak 
pwodiksyon pwodwi alimantè, ansanm ak manifakti avanse. Jodi a, chomaj la desann 
nan pi ba nivo li depi avan Gwo Resesyon an; taks revni pèsonèl ak antrepriz yo bese; 
epi biznis yo ap chwazi zòn tankou Rochester, Batavia ak Canandaigua kòm 
destinasyon pou devlope epi envesti.  
  
Kounye a, rejyon an ap akselere inisyativ Finger Lakes Forward la gras ak yon 
envestisman 500 milyon dola Eta a ap fè atravè Inisyativ Revitalizasyon Rejyon Nò Eta 
a (Upstate Revitalization Initiative), ke Gouvènè Cuomo te anonse nan mwa Desanm 
2015 lan. Envestisman 500 milyon dola Eta a pral ensite biznis prive yo envesti plis 
pase 2.5 milya dola – epi plan rejyon an, jan yo soumèt li a, prevwa jiska 8,200 nouvo 
djòb. Gen plis enfòmasyon ki disponib isit la.  

